МИНИСТЕРСТВО ЗА ЖИВОТНА СРЕДИНА И ПРОСТОРНО ПЛАНИРАЊЕ
ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЖИВОТНАТА СРЕДИНА ПО СКРАТЕНА ПОСТАПКА
СКОПЈЕ, ЈУНИ 2013 ГОДИНА
ВОВЕД

I. ОЦЕНА HA СОСТОЈБИТЕ BO ОБЛАСТА ШТО ТРЕБА СЕ УРЕДИ CO ЗАКОНОТ И ПРИЧИНИ ЗА ДОНЕСУВАЊЕ HA ЗАКОНОТ
Финансирањето на активностите во областа на животната средина се врши и преку наплата на надоместоците за животната средина. Во Законот за животната средина во глава XVIII – Финансирање се пропишани надоместоците кои се плаќаат заради заштита на животната средина.
Еден од надоместоците за животна средина е надоместокот кој се плаќа при регистрација за моторни возила и пловни објекти. Воведувањето на овој надоместок произлегува од начелото 
„загадувачот плаќа“. Во Законот за животната средина надоместокот за регистрација на моторни возила и пловни објекти е определен согласно големината на возилото. Ваквата наплата на надоместоци не е во согласност со категоризацијата на возилата определена Законот за возила поради што беше потребна измена во Законот за животната средина. Воедно висината на надоместокот што се плаќаше не соодвествуваше со негативните влијанија врз животната средина што се предизвикани од користењето на возилата и пловните објекти. 
Друг надоместок кој е пропишан во Законот за животната средина е надоместокот за производство и увоз на тутунски производи. Тутунските производи се акцизни стоки и согласно тоа истите треба да бидат регулирани во Законот за акцизи. Со изменување на Законот за животната средина овој надоместок нема да биде регулиран во областа на животната средина туку истиот ќе биде интегриран односно ќе се регулира со Законот за акциза, кој ќе се наплаќа како посебна акциза за тутунски добра.
Исто така, со овие измени се врши изменување на начинот на наплата на надоместокот кој се наплаќа за извоз на загрозени или строго заштитени видови. Надоместокот за извоз на заштитени или строго заштитени видови се плаќа од субјектите кои бараат дозвола за извоз на производите, а истиот го пресметува и наплатува царинскиот орган при наплата на царинските давачки во царинска постапка за извоз. Со измените на законот се прави измена во однос на субјектот кој е обврзан да плаќа надоместокот како и во однос на органот кој е надлежен да го пресметува и наплатува. Согласно начелото „корисникот плаќа“ корисникот на природните богатства е должен да го надомести трошоците наменети за обезбедување на одржливиот развој, како и за санација на деградација на медиумите и одделните области на животната средина која настанала со користењето на природните богатства. Согласно тоа со измените е предвидено надоместокот да се наплаќа од субјектите кои ги собираат заштитените или строго заштитени видови при што надоместокот да го наплатува органот кој ја издава дозволата за собирање. 

Одредени измени се прават со цел подобрување на правната рамка за постапување со климатските промени преку подобрување на начинот на водење на евиденција на емисиите на стакленички гасови. 

Другите измени се од техничка природа, при што сеправи усогласување со Законот за процена, како и допрецизирање на одредби од инспекцискиот надзор. 

II. ЦЕЛИ, НАЧЕЛА И ОСНОВНИ РЕШЕНИЈА
Главни цели на Законот е усогласување на главата за надоместоци од Законот за животната средина со другите прописи кои се релевантни и се поврзани со надоместоците за животната средина, особено со Законот за акцизи и Законот за возила.
Главни решенија за постигнување на целта е изменување на Законот во делот на надоместоците за животна средина согласно позитивните прописи.

III. ОЦЕНА НА ФИНАНСИКИТЕ ПОСЛЕДИЦИ ОД ПРЕДЛОГОТ 

НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 
Измените и дополнувањата на Законот нема финансиски импликации врз буџетот и другите јавни финансиски средства.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗАТОА ДАЛИ СПРОВЕДУВАЊЕТО НА ЗАКОНОТ  ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
За спроведувањето на предложените измени и дополнувања не е потребно обезбедување на финансиски средства, ниту материјални обврски за одделни субјекти. 
Донесувањето на измените и дополнувањата на Законот за животната средина не предизвикуваат дополнителни трошоци во однос на администрацијата и засегнатите субјекти.
V. ПРЕГЛЕД НА РЕГУЛАТИВАТА ОД ДРУГИ ПРАВНИ СИСТЕМИ И УСОГЛАСЕНОСТ НА ПРЕДЛОГОТ НА ЗАКОНОТ СО ПРАВОТО НА ЕВРОПСКАТА УНИЈА

Во предлог законот не се врши транспонирање на правото на ЕУ.
VI. ПРЕГЛЕД НА ПРОПИСИ ШТО ТРЕБА ДА СЕ ДОНЕСАТ ЗА СПРОВЕДУВАЊЕ НА ЗАКОНОТ

1. Листа на субјекти кои поседуваат податоци за антропогените емисии на стакленички гасови во атмосферата по извори и понори. 

2. Правилник за формата, содржината, начинот на водење и одржување на системот за инвентаризација на стакленичките гасови, како и методологијата за нивна пресметка и формата и содржината на обрасците и роковите во кои субјектите ќе вршат доставување на податоците за емисиите на стакленички гасови во атмосферата по извори и понори.

VII. СКРАТЕНА ПОСТАПКА ЗА ДОНЕСУВАЊЕ НА ПРЕДЛОГ ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА АКЦИЗИТЕ

Со оглед на тоа што не се работи за обемен и сложен закон, согласно член 170 од Деловникот на Собранието на Република Македонија се предлага овој закон да се донесе по скратена постапка.

Закон за изменување и дополнување

на Законот за животната средина

Член 1

Во Законот за животната средина („Службен весник на Република Македонија“ бр.53/05, 81/05, 24/07, 159/08, 83/09, 48/10, 124/10,  51/11 и 123/12)  во член 92 по став (3) се додава нов став (4) кој гласи:

„(4)  Трошоците од став (1) на овој член се уплаќaат на посебна сметка на органот на државната управа надлежен за работите од областа на животната средина, а се користат за покривање на трошоците за спроведување и следење на постапката за оцена на влијание врз животната средина.“ 
Член 2

Во членот 130 ставот (3) и (4) се менуваат и гласат:

„(3) Генералната еколошка ревизија можат да вршат правни и физички лица согласно условите предвидени во Законот за процена.
(4) Генералната еколошка ревизија се изведува според меѓународни унифицирани стандарди и општоприфатени методологии и принципи согласно прописите за процена“.
Член 3

Член 131 се брише.

Член 4

Член 132 се брише.

Член 5
Член 133 се брише
Член 6
Во членот 162 во ставот (4) бројот „183“ се брише. 

Член 7
Во членот 163 во точка 2) зборовите: „со производство или увоз на тутунски производи и“ се бришат. 

Член 8
Во членот 164 во ставот (2) на крајот од алинејата 2 запирката се заменува со сврзникот „и“, а алинејата 3 се брише. 

Во ставот (3) во алинеја 2 зборовите „или извезуваат„ се бришат.

Член 9
Членот 165 се менува и гласи: 

 „(1) Од плаќање на надоместокот од членот 182 став (1) на овој закон се ослободуваат правните и физички лица кои создаваат индустриски неопасен отпад, во висина на надоместокот за количината и видот на отпадот кој е предаден на, односно преработен од, правни и физички лица кои поседуваат дозвола за преработка на отпад.

(2) Од плаќање на надоместокот од членовите 179 став (5) и 182 на  овој закон се ослободуваат правните и физички лица кои извршиле извоз на отпад, отпадоци и остатоци од Република Македонија, во висина на надоместокот што би се платил за количината и видот на извезениот отпад, отпадоци и остатоци за кои се плаќа надоместок.

(3) Обврзникот за плаќање на надоместокот од членот 184 на овој закон може, до органот на државната управа надлежен за работите од областа на животната средина, да поднесе барање за враќање на надоместокот за количината која е извезена.

(4) Во случајот од ставов (1) на овој член, обврзникот за плаќање на надоместокот од членот 182 на овој закон може, до органот на државната управа надлежен за работите од областа на животната средина, да поднесе барање за ослободување од обврската за плаќање на надоместокот за количината на отпадот која ја предале.

(5) Во случаите од ставот (2) на овој член, обврзникот за плаќање на надоместокот од членовите 179 став (5) и 182 на овој закон може, до органот на државната управа надлежен за работите од областа на животната средина, да поднесе барање за враќање на надоместокот за количината која е извезена, односно за количината на отпад која е извезена заради преработка или рециклирање на отпадот.

(6) Владата на Република Македонија на предлог на министерот кој раководи со органот  на државната управа надлежен за работите од областа на животната средина во согласност со министерот кој раководи со органот на државната управа надлежен за работите на финансиите, ги пропишува начинот, постапката и потребната документација за ослободување од плаќање и враќање на надоместокот од ставовите (3), (4) и (5) на овој член.

(7) Кон барањето од ставовите (3), (4) и (5) на овој член се приложува образложение на барањето и дополнителна документација определена со прописот од ставот (6) на овој член.

(8) За барањето од ставовите (3), (4) и (5) на овој член одлучува органот на државната управа надлежен за работите од областа на животната средина.

(9) Условите што треба да ги испoлнуваат обврзниците за ослободување на обврската за плаќање на надоместоците од член 182 на овој закон во случаите од ставот (5) на овој член за ги прoпишува министерот кој раководи со органот на државната управа надлежен за работите од областа на животната средина во согласност со министерот кој раководи со органот на државната управа надлежен за работите од областа на финансиите.“

Член 10
Во членот 166 во став (2) зборовите „Законот за утврдување и наплата на јавните приходи“ се заменуваат со зборовите „Законот  за даночна постапка“. 

 Член 11
Насловот на член 179  се менува и гласи:

„Висина на надоместоци за увоз, извоз и собирање“.

Во член 179 во ставот (3), (6) и (11) зборовите „дозвола за извоз“ се заменува со „дозвола за собирање“.
Ставот (13) се менува и гласи:

„(13) Надоместокот од ставовите (3) и (6) на овој член го пресметува и наплатува органот на државната управа надлежен за работите од областа на животната средина при издавањето на дозволата за собирање и се уплатува на соодветна уплатна сметка во рамките на трезорската сметка, пред издавањето на дозволата.“

Член 12
Членот 180 се менува и гласи:
„(1) Висината на надоместокот што се плаќа за домашни правни и физички лица што ја загадуваат животната средина со користење на моторни возила, за период од една година го определува Владата на Република Македонија на предлог на министерот кој раководи со органот на државната управа надлежен за работите од областа на животната средина. 

(2) Висината на надоместокот од став (1) на овој член се определува во зависност од категоријата на возилото, годината на производство на возилото, носивоста и/или зафатнината и јачината на моторот , како и видот на погонот на возилото.

(3) При определувањето на висината на надоместокот од став (1) на овој член ќе се земе во предвид негативното влијание што го предизвикува возилото врз животната средина во однос на видот на горивото што се користи во возилото и староста на истото.  
(4) Висината на надоместокот што се плаќа за домашни  правни и физички лица што ја загадуваат животната средина со користење на пловни објекти при регистрација на пловни објекти за период од една година изнесува 3% од основното осигурување. 

(5) Обврзникот за плаќање на надоместокот од ставовите (1) и (4) на овој член е домашно правно или физичко лице на чие име е регистрирано моторното возило или пловниот објект.

(6) Од плаќање на надоместокот од ставовите (1) и (4) на овој член е ослободено домашното правно или физичко лице на чие име е регистрирано моторното возило или пловниот објект, доколку моторното возило или пловниот објект работи на електричен погон.
(7) Надоместокот од ставовите (1) и (4) на овој член, сопственикот на моторно возило или пловен објект,  го уплаќа на сметката на органот на државната управа надлежен за работите од областа на животната средина при регистрација на возилото или пловниот објект.

(8) Начинот на плаќање на надоместокот го утврдува министерот кој раководи со органот на државната управа надлежен за работите од областа на животната средина. 
Член 13

Членот 180 – а се брише.

Член 14
Насловот на членот 183 и членот 183 се менува и гласи:

„Други средства за финансирање

Финансиски средства за финансирање на активности во областа на животната средина предвидени во програмата од член 172 на овој Закон се обезбедуваат и од дел од акцизата за тутунски добра„. 

Член 15
По член 188 се додаваат еден нов член 188 – а кој гласи:

„Член 188 - а

Национален систем за инвентаризација на емисиите на стакленички гасови

(1) Заради управување со податоците за антропогените емисии на стакленички гасови по извори и понори во атмосферата на територијата на Република Македонија, органот на државната управа надлежен за вршење на работите од областа на животната средина воспоставува, развива, води и координира Национален систем за инвентаризација на емисии на стакленички гасови (во натамошниот текст: систем за инвентаризација). 

(2) Системот за инвентаризација се воспоставува, развива, води и се координира, на начин што обезбедува база на релевантни податоци заради подготовка на инвентар на стакленички гасови, како и за следење на имплементацијата на планските документи за климатски промени.

(3) Системот од ставот (1) на овој член опфаќа собирање, обработка, систематизирање, проценка, верификација и обезбедување на квалитет и управување со несигурност, како и чување, искористување, дистрибуција и презентирање на податоци и информации добиени субјекти кои поседуваат податоци за антропогени емисии по извори и понори на стакленички гасови во атмосферата во согласност со став 4 од овој член. 
(4) Владата на Република Македонија, на предлог на министерот кој раководи со органот на државната управа надлежен за работите од областа на животната средина, утврдува листа на субјекти кои поседуваат податоци за антропогените емисии на стакленички гасови во атмосферата по извори и понори. 
(5) Врз основа на Листата од став (4) на овој член министерот кој раководи со органот на државната управа надлежен за вршење на работите од областа на животна средина со решение ги определува податоците податоците за емисии на стакленички гасови кои утврдените правни и физички лица се должни да ги доставуваат до органот на државната управа надлежен за вршење на работите од областа на животна средина.

(6) Субјектите од ставот (5) на овој член се должни да определат овластено лице кое ќе биде одговорно за внесување, проверка и доставување на податоците. 

(7) Субјектите од ставот (5) на овој член се должни бараните податоци за емисии на стакленички гасови да ги ги достават или да ги направат достапни во форма, содржина, образец и во рок определен во обрасците за доставување на податоците до органот на државната управа надлежен за работите од областа на животната средина. 

(8) Формата, содржината, начинот на водење и одржување на системот за инвентаризација на стакленичките гасови, како и методологијата за нивна пресметка и формата и содржината на обрасците и роковите во кои субјектите од став 5 од овој член ќе вршат доставување на податоците за емисиите на стакленички гасови во атмосферата по извори и понори до органот на државната управа надлежен за работите од областа на животната средина, како и начинот на водење и управување со тие податоци, ги пропишува Владата на Република Македонија на предлог на министерот кој раководи со органот на државната управа надлежен за работите од областа на животната средина.

(9) Субјекти од став 5 од овој член кои поседуваат податоци за антропогените емисии на стакленички гасови во атмосферата, вклучувајќи и статистички податоци потребни за изработка на Инвентарот за стакленички гасови од член 188 од овој закон се должни истите, без надоместок, да ги направат достапни на органот на државната управа надлежен за работите од областа на животната средина согласно со ставот (8) од овој член.

(10) Субјектите определени согласно став 5 од овој член можат: 

· во согласност со својата надлежност, да учествуваат во утврдување на специфичните емисионите фактори или други индикатори релевантни за определување на емисиите на стакленички гасови, и 

· да даваат предлози за подобрување на постапката за инвентаризација на стакленичките гасови. 

Член 16
Во член 196 во став (1) по зборовите „хортикултура“ се додаваат зборовите „дипломиран криминалист“.
По став (3) се додава нов став (4)  кој гласи:
„(4) Едно лице може да ги врши работите на државен инспектор за животна средина и на водостопански инспектор, доколку ги исполнува условите пропишани за водостопански инспектор утврдени со Законот за водите, врз основа на решение донесено од страна на министерот кој раководи со органот на државната управа надлежен за вршење на работите од областа на животната средина.“

Ставот (4)  станува став (5).
Член 17

Во член 198 – а ставот (1) се менува и гласи:

„Надзор над пресметаниот и уплатениот надоместок од членот 180 од овој закон врши Државниот инспекторат за животна средина преку државните инспектори за животна средина.“

Ставовите (2), (3)  и (4) се бришат. 

Член 17

Во член 200  во ставот (1) точката 9) се менува и гласи:
9) ќе ги задолжи правните и физички лица да изработат елаборат за влијанијата на проектот врз животната средина и истиот да го достават на одобрување до надлежниот орган во рок од најмногу 90 дена од денот кога е констатирано дека немаат изработено елаборат односно од денот кога го примиле решението. 
Член 18
Во член 201 во ставот (1) зборовите „ (4) и (5)“ се заменуваат со зборовите „(5) и (6)“.
Член 19

Во член 206 став (2) по алинејата 8 се додава нова алинеја 9 која гласи:

- да побара да се изврши мерење, испитување и анализа на емисии од релевантна лабораторија,.

Алинеите 9 и 10 стануваат алинеи 10 и 11. 

Во ставот (3) зборовите „алинеи 2 и 3“ се заменуваат со зборовите „алинеи 2, 3 и 8. “
Член 19

Во член 208 – а по ставот (6) се додава нов став (7) кој гласи:

„ Државниот инспектор за животна средина во случаите од став (5) и (6) на овој член, кога градоначалникот не постапи согласно дадените укажувања поднесува пријава до Државниот управен инспекторат.„ 
Член 19
Во член 212-б ставот 9 се брише.

Член 20
Во член 212 – е во ставот (1) точката 22 се менува и гласи:

„22) не го пресметува и уплатува надоместокот согласно со член 180 од овој закон.„
Член 21
Членот 36 од Законот за изменување и дополнување на Законот за животната средина („Службен весник на Република Македонија“ бр.123/12) се брише.

Член 22
Одредбите од членовите 6, 7, 8 и 13 од овој закон ќе започнат да се применуваат од денот на отпочнувањето со примена на членот 12 од Законот за измени и дополнувања на Законот за акцизите („Службен весник на Република Македонија“ бр. __/13).  
Член 23
Одредбите од членот 12 од овој закон ќе започнат да се применуваат од денот на отпочнувањето со примена на прописот донесен врз основа на член 12  став (1) од овој закон.

Член 24
Се овластува Законодавно - правната комисија на Собранието на Република Македонија да утврди пречистен текст на Законот за животната средина. 

Член 25
Овој закон влегува во сила осмиот ден од денот на објавувањето во „Службен весник на Република Македонија“.

I. ОБРАЗЛОЖЕНИЕ НА ПРЕДЛОГ НА ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЖИВОТНАТА СРЕДИНА
Главните измени и дополнувања на Законот за животната средина се во насока на усогласување на дел од надоместоците за животната средина со другите прописи кои се поврзани со наплатата на надоместоците за животната средина.
Во однос на измената на член 180 од Законот за животната средина се менува категоризацијата на возилата за кои се плаќа надоместок со што се врши усогласување со категоризацијата на возилата утврдена во Законот за возила. Воедно, висината на надоместокот ќе го утврдува Владата на Република Македонија врз основа на предлог на министерот за животна средина и просторно планирање зависност од категоријата на возилото, годината на производство на возилото, носивоста и/или зафатнината и јачината на моторот , како и видот на погонот на возилото. Дополнително, како критериум кој ќе се зема во предвид при определувањето на висината на надоместокот ќе биде и негативното влијание што го предизвикува возилото врз животната средина во однос на видот на горивото што се користи во возилото и староста на истото. Овој критериум недостасуваше во досегашното определување на надоместокот. Воедно, со фактот дека Владата ќе го определува надоместокот се дава можност на полесен начин новите технички достигнувања во заштитата на животната средина од моторните возила да бидат вградени соодветно во висината на надоместокот.  Со оваа измена ќе има поедноставно плаќање на надоместокот и зголемување на ефикасноста во наплатата на истиот.

Измената во член 183 се однесува на укинување на надоместокот за тутунски производи како резултат на неговото воведување во Законот за акцизите како посебна акциза за тутунски добра која ќе биде приход на Буџетот на Република Македонија со што дел од оваа акциза ќе се користи и за финансирање на активности за заштита на животната средина согласно овој закон.
Со членовите 2, 3, 4 и 5 од предлог законот се врши измена на главата XIII Генерална еколошка ревизија. Измената е во насока на поврзување на изготвувањето на генералната еколошка ревизија со Законот за процена односно генералната еколошка ревизија може да биде подготвена од лица кои ги исполнуваат условите предвидени во Законот за процена.  Со ова се создава основа за реално применување на Законот за процена во областа на животната средина.
Исто така со измените се дополнува и главата XIX Одржлив развој и глобални прашања од областа на животната средина односно со член 13 со кој се додава нов член 188 –а се врши доуредување на областа на климатските промени со кој се воведува национален систем за инвентаризација на емисиите на стакленички гасови се со цел управување со податоците од антропогените емисии на стакленички гасови по извори и понори во атмосферата на територијата на Република Македонија.
Со дополнувањата во член 196 став (1) се дава можност и за лицата со професија „дипломиран криминалист“ да можат да бидат вработени како државни односно овластени инспектори за животната средина. Со измените во став (2) на истиот член се дава можност едно лице да ги врши работите и на државен инспектор за животна средина и на водостопански инспектор. 

Другите измени во законот се од правно-технички карактер.

II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Предложените решенија со овој Предлог закон, меѓусебно се поврзани и се надополнуваат.
III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА
Со донесување на измените и дополнувањата на Законот ќе се овозможи полесно и поефикасна наплата на надоместокот за регистрација на моторни возила и пловни објекти како и подобрување на инспекцискиот надзор.
ТЕКСТ НА ОДРЕДБИТЕ ОД ЗАКОНОТ ЗА ЖИВОТНАТА СРЕДИНА ШТО СЕ ИЗМЕНУВААТ И ДОПОЛНУВААТ
Член 36

од Законот за изменување и дополнување на Законот за животната средина („Службен весник на Република Македонија“ бр.123/12)
Овластеното правно лице за вршење на технички преглед во постапката на регистрација на возило, односно правното лице надлежно за регистрација на пловниот објект од членот 180-а од овој закон во рок од 30 дена од денот на влегувањето во сила на овој закон се должни да го подготват првиот извештај за уплатениот надоместок за претходните три месеци и истиот да го достават до органот на државната управа надлежен за работите од областа на животната средина.
Член 92

Трошоци за спроведување на постапката за оцена на влијанието на проектот врз животната средина

(1) Инвеститорот е должен да ги надомести трошоците за постапување по известувањето за намерата за изведување на проект, определување на обемот на оцена на влијанието врз животната средина, за подготвување на извештајот за соодветноста на студијата за оцена на влијанието на проектот врз животната средина, организирањето и одржувањето на јавната расправа и трошоците за објавување на информации за оцена на влијанието на проектот врз животната средина на јавноста утврдени во членот 90 став (1) од овој закон.

(2) Министерот кој раководи со органот на државната управа надлежен за работите од областа на животната средина ги определува видовите и  висината на трошоците за спроведување на постапката за оцена на влијанието на проектот врз животната средина, кои ги надоместува инвеститорот.

(3) Трошоците од ставoт (2) нa овој член се определуваат врз основа на реалните трошоци кои ги сноси органот на државната управа надлежен за работите од областа на животната средина за преземање на одделни активности кои настануваат како последица на потребата од спроведување на оцената на влијанието на проектот врз животната средина.

XIII ГЕНЕРАЛНА ЕКОЛОШКА РЕВИЗИЈА

Член 130

Генерална еколошка ревизија

(1) Операторот е должен да изврши генерална еколошка ревизија при: 
- престанокот на активностите на инсталацијата со А- интегрирана еколошка дозвола и 
- целосен или делумен пренос на А-интегрирана еколошка дозвола. 

(2) Кон барањето за спроведување на работите од ставот (1) на овој член, операторот го приложува извештајот од извршената генерална еколошка ревизија.

(3) Генерална еколошка ревизија можат да вршат правни и физички лица согласно со членот 131 од овој закон.

(4) Генералната еколошка ревизија се изведува според меѓународни унифицирани стандарди и општоприфатени методологии и принципи.

(5) Наодите од генералната еколошка ревизија му се доставуваат на операторот во вид на извештај. Операторот го доставува извештајот до органот на државната управа надлежен за работите од областа на животната средина.

(6) Генерална еколошка ревизија може да се врши и врз други инсталации или објекти на барање на операторот, или на барање на органот на државната управа надлежен за работите од областа на животната средина во случај кога се врши пренос на сопственост на инсталацијата.

Член 131

Право на генерална еколошка ревизија

(1) Генерална еколошка ревизија може да врши физичко лице кое поседува сертификат за еколошки ревизор и кое е регистрирано согласно со членот 132 од овој закон.

(2) За спроведување на ревизијата од ставот (1) на овој член може да се оформи експертски тим на еколошки ревизори, при што се назначува главен ревизор кој ја потпишува ревизијата. За главен ревизор може да се назначи само лице кое поседува соодветно овластување од другите членови на експертскиот тим и е регистирано согласно со членот 132 од овој закон.

(3) Ревизијата од ставот (1) на овој член може да врши и правно лице кое е регистрирано за вршење на еколошка ревизија, согласно со членот 132 од овој закон.

Член 132

Регистрација на еколошки ревизори

(1) Министерот кој раководи со органот на државната управа надлежен за работите од областа на животната средина формира Комисија за регистрирање на еколошки ревизори (во натамошниот текст: Комисија).

(2) Комисијата од ставот (1) на овој член е составена од пет члена избрани од редот на истакнати експерти со мандат од две години, со право на реизбор.

(3) Министерот кој раководи со органот на државната управа надлежен за работите од областа на животната средина ги пропишува поблиските услови кои треба да ги исполнат членовите на Комисијата од ставот (1) на овој член, како и начинот на нивниот избор и разрешување од Комисијата.

(4) Комисијата од ставот (1) на овој член, од редот на своите членови, избира претседател.

(5) Комисијата од ставот (1) на овој член ги врши следниве работи: 
- утврдува дали лицата кои бараат да се регистрираат како еколошки ревизори ги исполнуваат условите за тоа, 
- им издава сертификат “еколошки ревизор” на лицата кои ги исполнуваат условите, 
- предлага суспензија на сертификатот, како и бришење на регистрацијата од Регистарот од ставот (10) на овој член и 
- врши надзор над работата на еколошките ревизори. 

(6) Комисијата од ставот (1) на овој член донесува деловник за својата работа.

(7) Физичко лице може да биде регистрирано како еколошки ревизор доколку: 
- има високо образование од областа на природните и техничките науки, 
- има пет години соодветно работно искуство и 
- еколошкиот ревизор не е избришан од Регистарот на еколошки ревизори од ставот (10) на овој член. 

(8) Регистрацијата на еколошкиот ревизор може да се избрише од Регистарот од ставот (10) на овој член, доколку Комисијата утврди дека: 
- не се точни податоците доставени до Комисијата од ставот (1) на овој член, 
- еколошкиот ревизор не достави извештај за својата работа во пропишаниот рок и/или 
- еколошкиот ревизор е ангажиран во активности кои влијаат или можат да влијаат врз неговата непристрасност, односно постои конфликт на интереси. 

(9) Правно лице може да биде регистрирано за вршење на еколошка ревизија доколку има вработено најмалку едно лице кое поседува сертификат за еколошки ревизор, кое во име на правното лице ги потпишува наодите од извршената ревизија.

(10) Органот на државната управа надлежен за работите од областа на животната средина води Регистар на еколошки ревизори на физички лица кои поседуваат сертификат за еколошки ревизор и на правни лица кои вршат еколошка ревизија (во натамошниот текст: Регистар на еколошки ревизори).

(11) Министерот кој раководи со органот на државната управа надлежен за работите од областа на животната средина поблиску ги пропишува формата и содржината на Регистарот на еколошки ревизори од ставот (10) на овој член, како и постапката за регистрација и бришење на регистрацијата.

(12) Образецот на сертификатот за еколошки ревизор, како и постапката за верификација на исполнувањето на условите за издавањето на сертификатот и за суспензијата на важноста на сертификатот ги пропишува министерот кој раководи со органот на државната управа надлежен за работите од областа на животната средина.

Член 133

Надзор на работата на еколошките ревизори

(1) Надзорот на работата на еколошките ревизори го врши Комисијата за регистрација на еколошки ревизори.

(2) Еколошкиот ревизор до Комисијата за регистрација на еколошки ревизори доставува извештај за својата работа еднаш годишно, во обем што го определува Комисијата за регистрација.

(3) Комисијата за регистрација има право да ги провери извештаите подготвени од еколошкиот ревизор.

(4) Против одлуките на Комисијата за регистрација може да се поднесе жалба до органот на државната управа надлежен за работите од областа на животната средина.

(5) Во случаите од ставот (4) на овој член органот на државната управа надлежен за работите од областа на животната средина за своите наоди, за секој случај одделно, ја известува Комисијата за регистрација на еколошки ревизор и по потреба н дава упатства за постапување.

Член 162

Основа за финансирање на активностите во областа на животната средина

(1) Средства за финансирање на активности за поттикнување, зачувување, одржливо користење, заштита и унапредување на животната средина, како и за подготовка, спроведување и развој на програми и проекти за заштита и унапредување на животната средина, се обезбедува од надоместокот од ставот (2) и од средствата од ставот (3) на овој член.

(2) Финансирањето на активностите од ставот (1) на овој член се обезбедува од надоместокот што го плаќаат правните и физичките лица коишто: 
- имаат извори што вршат загадување на животната средина, 
- ја загадуваат животната средина со користење на производи и супстанции, 
- се корисници на природните богатства, 
- ја оптеретуваат животната средина со отпадоци, 
- увезуваат одредени употребувани производи во Република Македонија и 
- произведуваат или увезуваат производи и стоки кои се штетни или содржат штетни материи за животната средина и природата. 

(3) Финансирањето на активностите од ставот (1) на овој член се обезбедува и од: 
- Буџетот на Република Македонија, 
- средства остварени врз основа на меѓународна соработка на програми и проекти, 
- донации од домашни и странски правни и физички лица; 
- фондации и подароци и 
- други извори. 

(4) Средствата од членовите 179, 181, 182, 183, 184 и 185 на овој закон, се приход на Буџетот на Република Македонија и се уплаќаат на соодветна уплатна сметка, во рамките на трезорската сметка.

(5) Средствата од членот 180 на овој закон се приход на органот на државната управа надлежен за работите од областа на животната средина и се уплаќаат на соодветна уплатна сметка, во рамките на трезорската сметка.

Член 163

Обврзници за плаќање на надоместоци

Обврзници за плаќање на надоместокот од членот 162 став (2) на овој закон се правни и физички лица кои: 
1) имаат извори што вршат загадување и со своето дејствување, посредно или непо- средно, предизвикуваат загадување на животната средина или се одговорни за емисија во животната средина, во смисла на Катастарот за животна средина и Регистарот на загадувачки материи и супстанции и нивните карактеристики, како и во смисла на посебните закони и меѓународните договори што ги ратификувала Република Македонија; 
2) ја загадуваат животната средина со користење на моторни возила и пловни објекти; со производство или увоз на нафтени деривати; со производство или увоз на тутунски производи и со увоз на супстанции што ја осиромашуваат озонската обвивка; 
3) се корисници на природните богатства со искористување на шумите со сеча на дрво; собирање и извезување на растенија и делови на растенија, гранки и други делови од растенија и собирање и извезување мекотелци со черупки или без черупки; 
4) ја оптеретуваат животната средина со отпадоци преку создавање индустриски неопасен отпад со својата дејност или создавање опасен отпад; пластични производи и амбалажа од пластични маси; увоз на отпадоци и остатоци од олово, пепел и отпадоци, остатоци што содржат главно олово, отпадоци и остатоци од потрошени примарни келии, примарни батерии и електрични акумулатори и отпадоци и остатоци што содржат олово и производство и увоз на остатоци од нафта или масла и отпадни масла; 
5) увезуваат употребувани производи, и тоа употребувани патнички автомобили и други моторни возила, моторни возила за превоз на стоки; техничка стока, фрижидери, други уреди за ладење и замрзнување; протектирани и употребувани гуми; магнетофони и други апарати за снимање на звук, приемни апарати за телевизија, видеомонитори и видеопроектори и 
6) произведуваат или увезуваат производи и стоки кои се штетни или содржат штетни материи за животната средина и природата. 

Член 164

Основица за определување на износот на надоместокот

(1) Износот на надоместокот кој го плаќаат правните и физичките лица коишто имаат извори што вршат загадување се определува според: 
- количината, видот и обемот на влијанието врз животната средина и на емисијата на загадувачките материи, на топлина, бучава, вибрации, светлина, јонизирачкото и нејонизирачкото зрачење во животната средина и 
- начинот на постапување со отпадот и отпадните материи, производи или предмети, кои директно или индиректно после употребата, доаѓаат во животната средина, или други активности или појави кои се неповолни за животната средина. 

(2) Износот на надоместокот кој го плаќаат правните и физичките лица коишто ја загадуваат животната средина се определува според: 
- тоа дали моторните возила и пловните објекти имаат или немаат катализатор, односно врз основа на висината на основното осигурување, 
- видот и количината на произведените или увезените нафтени деривати, 
- видот и количината на увезените или произведените тутунски производи и 
- видот и количината на увезените супстанци што ја осиромашуваат озонската обвивка. 

(3) Износот на надоместокот којшто го плаќаат правните и физичките лица корисници на природните богатства се определува според 
- количината на исечени дрва, 
- видот и количината на растенијата и деловите на растенија, гранки и други делови од растенија што се собираат или извезуваат и 
- количината на мекотелци со черупки или без черупки кои се собираат или извезуваат. 

(4) Износот на надоместок кој го плаќаат правните и физичките лица коишто ја оптеретуваат животната средина со отпадоци се определува според: 
- количината на создаден индустриски неопасен отпад, 
- видот и количината на создадениот опасен отпад, 
- количината на увезените употребувани производи, 
- видот и количината на увезените и произведените пластични производи и амбалажа од пластични маси, 
- видот и количината на отпадоци и остатоци од олово, од пепел и остатоци што содржат главно олово, отпадоци и остатоци од потрошените примарни келии, примарни батерии и електрични акумулатори коишто се увезуваат и отпадоци и остатоци што содржат олово коишто се увезуваат и 
- видот и количината на остатоци од нафта, масла и отпадочни масла коишто се увезуваат или создаваат. 

(5) Износот на надоместок кој го плаќаат правните и физичките лица коишто увезуваат употребувани производи се определува според: 
- работниот обем и снагата на моторот на возилото, односно висината на бруто масата на возилото, 
- видот, количината и зафатнината на употребуваната техничката стока што се увезува: фрижидери, замрзнувачи и други уреди за ладење и замрзнување, магнетофони и други апарати за снимање звук, приемни апарати за телевизија, видеомонитори и видеопроектори и 
- количината на употребувани или протектираните гуми што се увезува. 

(6) Износот на надоместокот кој го плаќаат правните и физичките лица коишто произведуваат или увезуваат производи и стоки кои се штетни или содржат штетни материи за животната средина се определува според: 
- цената, односно царинската вредност на производот, стоката и количината и степенот на штетност или неповолното влијание врз животната средина. 

Член 165

Ослободување од плаќање на надоместок и враќање на надоместокот

(1) Од плаќање на надоместокот од членот 182 став (1) на овој закон се ослободуваат правните и физички лица кои создаваат индустриски неопасен отпад, во висина на надоместокот за количината и видот на отпадот кој е предаден на, односно преработен од правни и физички лица кои поседуваат дозвола за преработка на отпад.

(2) Од плаќање на надоместокот од членот 185 став (2) точки 1 и 2 на овој закон се ослободуваат правните и физичките лица  кои воспоставиле систем за собирање и повратен прием на искористени производи и пакувања во висина на надоместокот што би се платил за количината на искористени производи и пакувања кои ги собрале и повратиле.

(3) Од плаќање на надоместокот од членовите 179 став (5) и 182 на  овој закон се ослободуваат правните и физички лица кои извршиле извоз на отпад, отпадоци и остатоци од Република Македонија, во висина на надоместокот што би се платил за количината и видот на извезениот отпад, отпадоци и остатоци за кои се плаќа надоместок.

(4) Од плаќање на надоместокот од членот 185 став (2) точки 1 и 3 на овој закон се ослободуваат правните и физички лица кои извршиле извоз на пакувања од пластични маси, на производи со пакувања од пластична маса или на вреќи и ќеси за транспорт на стоки, во висина на надоместокот што би се платил за видот и количината на пакувањата од пластични маси, односно количината на вреќите и ќесите за транспорт на стоки.

(5) Обврзникот за плаќање на надоместокот од членовите 183, 184 и 185 на овој закон може, до органот на државната управа надлежен за работите од областа на животната средина, да поднесе барање за враќање на надоместокот за количината која е извезена.

(6) Во случаите од ставовите (1) и (2) на овој член, обврзникот за плаќање на надоместоците од членовите 182 и 185 на овој закон може, до органот на државната управа надлежен за работите од областа на животната средина, да поднесе барање за ослободување од обврската за плаќање на надоместокот за количината на отпадот која ја предале, односно за количината на искористени производи и пакувања кои ги собрале и повратиле.

(7) Во случаите од ставот (3) на овој член, обврзникот за плаќање на надоместокот од членовите 179 став (5) и 182 на овој закон може, до органот на државната управа надлежен за работите од областа на животната средина, да поднесе барање за враќање на надоместокот за количината која е извезена.

(8) Владата на Република Македонија на предлог на министерот кој раководи со органот  на државната управа надлежен за работите од областа на животната средина во согласност со министерот кој раководи со органот на државната управа надлежен за работите на финансиите, ги пропишува начинот, постапката и потребната документација за ослободување од плаќање и враќање на надоместокот од ставовите (5), (6) и (7) на овој член.

(9) Кон барањето од ставовите (5), (6) и (7) на овој член се приложува образложение на барањето и дополнителна документација определена со прописот од ставот (8) на овој член.

(10) За барањето од ставовите (5), (6) и (7) на овој член одлучува органот на државната управа надлежен за работите од областа на животната средина.

(11) Условите што треба да ги испoлнуваат обврзниците за ослободување на обврската за плаќање на надоместоците во случаите од ставот (6) на овој член ги прoпишува министерот кој раководи со органот на државната управа надлежен за работите од областа на животната средина во согласност со министерот кој раководи со органот на државната управа надлежен за работите од областа на финансиите.

Член 166

Обврска, начин и постапка за утврдување, пресметување, уплатување и рокови за пресметување и уплатување на надоместокот

(1) Начинот и постапката на утврдување, пресметување, уплатување, како и роковите за пресметување и уплатување на надоместоците ги пропишува министерот кој раководи со  органот на државната управа надлежен за работите од областа на животната средина во согласност со министерот кој раководи со органот на државната управа надлежен за работите од областа на финансиите.

(2) Во постапката за утврдување, пресметување, уплатување на надоместокот и утврдување на роковите за пресметување и уплатување, се применуваат одредбите од Законот за општата управна постапка, Законот за утврдување и наплата на јавните приходи и Законот за персонален данок на доход, доколку со овој закон поинаку не е определено.

(3) Обврзникот за плаќање на надоместокот е должен навремено и правилно да го пресметува и уплатува надоместокот, како и да води, одржува и чува уредна и точна евиденција за пресметаниот и уплатениот надоместок.

(4) Министерот кој раководи со органот на државната управа надлежен за работите од областа на животната средина во согласност со министерот кој раководи со органот на државната управа надлежен за работите од областа на финансиите донесува поблиски прописи за начинот и постапката за водење, одржување и чување на евиденцијата од ставот (3) на овој член.

(5) Надлежна за контрола на утврдувањето, пресметувањето и уплатата на надоместокот, ослободувањето од плаќањето на идниот надоместок, како и за почитување на роковите за уплатување на надоместоците е Управата за јавни приходи.

Член 179

Висината на надоместоците за увоз и извоз

(1) Висината на надоместокот што се плаќа за добивање на дозвола за увоз на протектирани или употребувани гуми изнесува: 
- за патнички автомобили                           60,00 ден/парче и             
- за автобуси, камиони и други возила    150,00 ден/парче. 

(2) Висината на надоместокот што се плаќа за добивање на дозвола за увоз на употребувани фрижидери, замрзнувачи и други уреди за ладење и замрзнување изнесува, и тоа: 
- со зафатнина до 250 литри                     200 ден/парче, 
- со зафатнина од 250 до 340 литри       300 ден/парче, 
- со зафатнина од 340 до 900 литри       400 ден/парче и 
- по 250 ден за kW ладилен капацитет за уред за климатизација 

(3) Висината на надоместокот што се плаќа за добивање на дозвола за извоз на загрозени или строго заштитени растенија и делови на растенија, гранки и други делови од растенија собрани од природата, изнесува за: 
- модра смрека                            1,30 ден/кг,         
- дабов лишај                                1,00 ден/кг, 
- мечкино уво                                3,00 ден/кг, 
- кантарион                                    0,80 ден/кг, 
- печурки - свежи                          1,00 ден/кг, 
- печурки - конзервирани            2,00 ден/кг, 
- печурки - суви                             4,00 ден/кг и 
- други растенија                          1,00 ден/кг. 

(4) Висината на надоместокот што се плаќа за добивање на дозвола за увоз на супстанции што ја осиромашуваат озонската обвивка, а се класифицирани со анексите на Монтреалскиот протокол, изнесува за: 
- супстанции од Анекс А, група I и II 
- супстанции од Анекс Б, група I, II и III и 
- супстанции од Анекс Ц, група II 64,00 ден/кг, 
- супстанции од Анекс Е, група I 100,00 ден/кг и 
- супстанции од Анекс Ц, група I 62,00 ден/кг. 

(5) Висината на надоместокот што се плаќа за добивање на дозвола за увоз на отпадоци и остатоци од олово; пепел и остатоци што содржат главно олово; отпадоци и остатоци од потрошени примарни ќелии, потрошени примарни батерии и потрошени електрични акумулатори и отпадоци и остатоци што содржат олово, изнесува за: 
- пепел и остатоци               20,00 ден/кг, 
- отпадоци и остатоци        25,00 ден/кг и 
- отпадоци и остатоци од примарни ќелии, 
- примарни батерии и електрични акумулатори, 
- потрошени примарни ќелии, потрошени 
- примарни батерии и потрошени електрични 
- акумулатори                      200,00 ден/тон. 

(6) Висината на надоместокот што се плаќа за добивање на дозвола за извоз на: 
- мекотелци со черупки или без черупки и за полжави собрани од природата 1,00 ден/кг и 
- други заштитени диви видови собрани од природата 1,00 ден/кг. 

(7) Висината на надоместокот што се плаќа при увоз на: 
1) употребувани моторни возила за превоз на десет или повеќе лица, вклучувајќи го и возачот и со клипен мотор со внатрешно согорување со палење со помош на компресија или со помош на свеќички, изнесува 3.000,00 ден/парче; 
2) употребувани патнички автомобили и други моторни возила главно конструирани за превоз на лица, освен возилата од точката 1 на овој став, со клипен мотор (освен ротационен клипен мотор) со внатрешно согорување со палење со помош на свеќички: 
- со зафатнина на цилиндарот што не надминува 1.000 см3, изнесува 1.500,00 ден/парче, 
- со зафатнина на цилиндарот што надминува 1.000 см3, но не надминува 1.500 см3,і изнесува 2.000,00 ден/парче, 
- со зафатнина на цилиндарот што надминува 1.500 см3, но не надминува 3.000 см3, изнесува 2.000,00 ден/парче и 
- со зафатнина на цилиндарот што надминува 3.000 см3, изнесува 3.500,00 ден/парче; 
3) употребувани патнички автомобили и други моторни возила главно конструирани за превоз на лица, освен возилата од точката 1 на овој став, со клипен мотор со внатрешно согорување на палење со помош на компресија (дизел и полудизел): 
- со зафатнина на цилиндарот што не надминува 1.500 см3, изнесува 2.500,00 ден/парче, 
- со зафатнина на цилиндарот што надминува 1.500 см3, но не надминува 2.500 см3, изнесува 3.000,00 ден/парче и 
- со зафатнина на цилиндарот што надминува 2.500 см3, изнесува 3.500,00 ден/парче; 
4) употребувани моторни возила за превоз на стоки, со клипен мотор со внатрешно согорување на палење со помош на компресија (дизел и полудизел): 
-  со бруто маса што не надминува 5 т, изнесува 5.000,00 ден/парче, 
- со бруто маса што надминува 5 т, но не надминува 20 т, изнесува 7.000,00  ден/парче и 
-  со бруто маса што надминува 20 т, изнесува 8.000,00 ден/парче и 
5) употребувани моторни возила за превоз на стоки, со клипен мотор со внатрешно со горување со палење со помош на свеќички: 
- со бруто маса што не надминува 5 т, изнесува 3.000,00 ден/парче и 
- со бруто маса што надминува 5 т, изнесува 4.500,00 ден/парче. 

(8) Висината на надоместокот што се плаќа за добивање на дозвола за увоз на употребувани магнетофони и други апарати за снимање звук, приемни апарати за телевизија, видеомонитори, видеопроектори, изнесува 200,00 ден/парче.

(9) Обврзник за плаќање на надоместокот од ставовите (1), (2), (4), (5) и (8) на овој член е правното лице кое бара дозвола за увоз на производите.

(10) Обврзник за плаќање на надоместокот од ставот (7) на овој член е правното или физичкото лице кое ги увезува производите.

(11) Обврзник за плаќање на надоместокот од ставовите (3) и (6) на овој член е правното лице кое бара дозвола за извоз на производите.

(12) Надоместокот од ставовите (1), (2), (4), (5) и (8) на овој член го пресметува и наплатува органот на државната управа надлежен за работите од областа на животната средина при издавањето на дозволата за увоз или извоз и се уплатува на соодветната уплатна сметка во рамките на трезорската сметка, пред издавањето на дозволата, а надоместокот од ставот (7) на овој член го пресметува и наплатува царинскиот орган, при наплата на царинските давачки и се уплатува на соодветната уплатна сметка во рамките на трезорската сметка.

(13) Надоместокот од ставовите (3) и (6) на овој член го пресметува и наплатува царинскиот орган, при наплата на царинските давачки во царинската постапка за извоз и се уплатува на соодветната уплатна сметка во рамките на трезорската сметка.

(14) Владата на Република Македонија на предлог на министерот кој раководи со органот на државната управа надлежен за вршење на работите од областа на животната средина во согласност со министерот кој раководи со органот на државната управа надлежен за работите од областа на финансиите ги пропишува видовите на производите во врска со надоместоците од ставот (7) на овој член.

(15) Владата на Република Македонија на предлог на министерот кој раководи со органот на државната управа надлежен за вршење на работите од областа на животната средина во согласност со министерот кој раководи со органот на државната управа надлежен за работите од областа на финансиите ги пропишува другите видови на заштитени диви видови растенија и животни собрани од природата, во врска со надоместоците од ставот (3) алинеја 8 и ставот (6) алинеја 2 на овој член.

Член 180

Висината на надоместоците за моторни возила и пловни објекти

(1) Висината на надоместокот што се плаќа за домашни правни и физички лица што ја загадуваат животната средина со користење на моторни возила, за период од една година изнесува, и тоа за: 
1) мотоцикли, трицикли и четирицикли: 
- до 50 cm3 надоместок од 20,00 денари, 
- од 50 cm3 - 100 сm3 надоместок од 30,00 денари, 
- од 100 cm3 - 175 cm3 надоместок од 40,00 денари, 
- од 175 cm3 - 250 cm3 надоместок од 50,00 денари, 
- од 250 cm3 - 500 cm3 надоместок од 80,00 денари, 
- од 500 сm3 - 750 сm3 надоместок од 120,00 денари и 
- над 750 сm3 надоместок од 170,00 денари; 
2) патнички моторни возила, и тоа: 
- до 22 kW надоместок до 70,00 денари, 
- од 22 kW - 33 kW надоместок од 90,00 денари, 
- од 33 kW - 44 kW надоместок од 100,00 денари, 
- од 44 kW - 55 kW надоместок од 110,00 денари, 
- од 55 kW - 66 kW надоместок од 130.00 денари, 
- од 66 kW - 84 kW надоместок од 150,00 денари, 
- од 84 kW - 100 kW надоместок од 170,00 денари и 
- од 100 kW - 150 kW надоместок од 210,00 денари; 
3) товарни моторни возила: 
- носивост до 1/2 t надоместок од 130,00 денари, 
- носивост до 1 t надоместок од 140,00 денари, 
- носивост до 2 t надоместок од 230,00 денари, 
- носивост до 3 t надоместок од 250,00 денари, 
- носивост од 3-5 t надоместок од 280,00 денари, 
- носивост од 5-7 t надоместок од 330,00 денари, 
- носивост од 7-10 t надоместок од 500,00 денари, 
- носивост од 10-15 t надоместок од 590,00 денари и 
- носивост над 15 t надоместок од 710,00 денари; 
4) тегначи надоместок од 710,00 денари; 
5) автобуси наменети за: 
- меѓуградски сообраќај и автобуси на туристички агенции, надоместок од 550,00 денари и 
- градски и приградски сообраќај и јавен превоз на патници, надоместок од 380,00 денари; 
6) трактори, надоместок од 200,00 денари; 
7) специјални возила надоместок од 200,00 денари и 
8) комбинирани возила надоместокот изнесува согласно со надоместокот пресметан според носивоста на моторното возило од точката 3 на овој став. 

(2) Висината на надоместокот што се плаќа за домашни правни и физички лица што ја загадуваат животната средина со користење на пловни објекти при регистрација на пловни објекти за период од една година изнесува 3 % од основното осигурување.

(3) Обврзникот за плаќање на надоместокот од ставовите (1) и (2) на овој член е домашно правно или физичко лице на чие име е регистрирано моторното возило или пловниот објект.

(4) Од плаќање на надоместокот од ставовите (1) и (2) на овој член е ослободено домашното правно или физичко лице на чие име е регистрирано моторното возило или пловниот објект, доколку моторното возило или пловниот објект работи на хибриден или електричен погон (еколошки возила или пловни објекти) .

(5) Надоместокот од ставовите (1) и (2) на овој член за домашно, правно или физичко лице се наплатува при регистрација на моторни возила или пловниот објект, а го пресметува и наплатува овластеното правно лице за вршење на технички преглед во постапката на регистрација на возилото или лицето задолжено за регистрација на пловниот објект, односно при продолжување на важноста на регистрацијата и го уплатува еднаш месечно на соодветна уплатна сметка во рамките на трезорската сметка.

(6) Министерот кој раководи со органот на државната управа надлежен за вршење на работите од областа на животната средина склучува посебен договори со правното лице од ставот (5) на овој член заради обезбедување наплата на надоместокот.

Член 180-а

Обврска за начинот на пресметување, уплатување, како и за водење на евиденција на пресметаниот и уплатениот надоместок

(1) Овластеното правно лице за вршење на технички преглед во постапката на регистрација на возило, односно правното лице надлежно за регистрација на пловниот објект од членот 180 став (5) од овој закон е должно навремено и правилно да го пресметува и уплатува, како и да води, одржува и чува уредна и точна евиденција за пресметаниот и уплатен надоместок согласно со членот 166 став (4) од овој закон.

(2) Врз основа на евиденцијата од ставот (1) на овој член правните лица од ставот (1) на овој член, најдоцна до 15 во тековниот месец, доставуваат извештај за уплатениот надоместок за претходните три месеци до органот на државната управа надлежен за работите од областа на животната средина.

(3) Министерот кој раководи со органот на државната управа надлежен за работите од областа на животната средина ги пропишува начинот и постапката за доставување на извештајот како и формата и содржината на образецот на извештајот од ставот (2) на овој член.

(4) Доколку правните лица од ставот (1) на овој член не постапуваат согласно со ставовите (1) и (2) на овој член, органот на државната управа надлежен за работите од областа на животната средина е должен да побара од надлежниот орган одземање на решението за вршење на технички преглед согласно со Законот за возила, односно ќе побара од надлежниот орган да преземе мерки за правното лице надлежно за регистрација на пловни објекти.

Член 183

Висината на надоместоците за тутунски производи

(1) Висината на надоместокот што се плаќа при производство и увоз на тутунски производи: 
- за една произведена или увезена цигара што содржи тутун, изнесува 0,05 ден/парче и 
- за една произведена или увезена пура или цигар и лос што содржи тутун, изнесува 0,0160 ден/парче. 

(2) Обврзник за плаќање на надоместокот од ставот (1) на овој член е правното лице кое произведува тутунски производи.

(3) Обврзник за плаќање на надоместокот од ставот (1) на овој член е правното лице кое увезува тутунски производи.

(4) Надоместокот од ставот (1) на овој член за обврзникот од ставот (2) на овој член го пресметува производителот кој е должен да го уплати надоместокот на соодветната уплатна сметка во рамките на трезорската сметка, во рок од 15 дена по истекот на секој календарски месец во кој се пуштени тутунските производи во слободно правен промет.

(5) Надоместокот од ставот (1) на овој член за обврзникот од ставот (3) на овој член го пресметува и наплатува царинскиот орган при наплата на царинските давачки за увоз и го уплатува на соодветната уплатна сметка во рамките на трезорската сметка.

(6) Надоместокот за производство на тутунски производи не се плаќа, доколку количината на производите што се фактурира е извезена.

(7) Во случајот од ставот (6) на овој член производителот што го фактурирал производот е должен кон фактурата да приложи извозна царинска декларација од извозникот како доказ дека количината на производот на кој не е пресметан надоместокот е извезен од Република Македонија.

(8) Во случај на извоз на тутунски производи, за кои претходно е наплатен надоместокот од ставот (1) на овој член, обврзникот има право на враќање на уплатениот надоместок за извезената количина на тутунски производи, во согласно со прописот од членот 165 став (8) на овој закон.

(9) Владата на Република Македонија на предлог на министерот кој раководи со органот на државната управа надлежен за вршење на работите од областа на животната средина во согласност со министерот кој раководи со органот на државната управа надлежен за работите од областа на финансиите ги пропишува видовите на производите во врска со надоместоците од ставот (1) на овој член.
Член 196
Државни инспектори за животна средина, инспектори за заштита на природата и овластени инспектори за животна средина

(1) Државни инспектори за животна средина во Државниот инспекторат за животна средина, можат да бидат лица со најмалку три години работно искуство и високо образование од следниве области: дипломиран инженер за заштита на животната средина, дипломиран машински инженер, дипломиран инженер технолог, дипломиран инженер металург, дипломиран рударски инженер, дипломиран инженер хемичар, дипломиран инженер метеоролог, доктор по медицина, дипломиран географ, дипломиран градежен инженер, дипломиран инженер по биологија, дипломиран инженер агроном, дипломиран инженер за заштита при работа, дипломиран шумарски инженер, дипломиран електроинженер, дипломиран инженер физичар, дипломиран биотехнолог, дипломиран биолог, дипломиран инженер архитект, дипломиран инженер по хортикултура и дипломиран инженер геолог.

(2) Инспекторите за заштита на природата во Државниот инспекторат за животна средина, треба да ги исполнуваат условите утврдени со Законот за заштита на природата.

(3) Едно лице може да ги врши работите на државен инспектор за животна средина и на државен инспектор за заштита на природата, доколку ги исполнува условите пропишани за државен инспектор за животна средина утврдени со овој закон и ги исполнува условите пропишани за државен инспектор за заштита на природата утврдени со Законот за заштита на природата, врз основа на решение донесено од страна на министерот кој раководи со органот на државната управа надлежен за вршење на работите  од областа на животна средина.

(4) Овластени инспектори за животна средина можат да бидат лица со најмалку три години работно искуство и високо образование од областите од ставот (1) на овој член.

Член 198-а

Надзор над уплатен и пресметан надоместок за регистрација на моторни возила или пловни објекти

(1) Надзор над пресметаниот и уплатениот надоместок од членот 180 од овој закон, како и почитување на роковите за уплатување на надоместоците и за доставување на извештајот согласно со членот 180-а од овој закон врши Државниот инспекторат за животна средина преку државните инспектори за животна средина.

(2) За извршениот надзор од ставот (1) на овој член, кога ќе се утврди дека надоместокот од членот 180 од овој закон не е уплатен во целост или делумно, државниот инспектор за животна средина донесува решение со кој го зaдолжува oвластеното правно лице за вршење на технички преглед во постапката на регистрација на возило, односно правното лице надлежно за регистрација на пловниот објект да го уплати надоместокот.

(3) Во случај кога oвластеното правно лице за вршење на технички преглед во постапката на регистрација на возило, односно правното лице надлежно за регистрација на пловниот објект не го достави извештајот од членот 180-а од овој закон, директорот на Државниот инспекторат за животна средина донесува решение со кое го задолжува oвластеното правно лице за вршење на технички преглед во постапката на регистрација на возило, односно правното лице надлежно за регистрација на пловниот објект да го плати надоместокот за реализираните регистрации на моторни возила или пловни објекти во износ на просечна вредност од уплатени надоместоци од обврзник од истото подрачје.

(4) Против решенијата од ставовите (2) и (3) на овој член може да се изјави жалба до Комисијата за решавање во втор степен по жалби од членот 208 од овој закон.

Член 200

Донесување на решенија од државниот инспектор

(1) При вршењето на инспекцискиот надзор, државниот инспектор со решение: 
1) ќе определи мерки со цел да се отстранат причините за настанувањето на загадувањето на животната средина; 
2) ќе нареди да се отстранат штетните последици што настанале со загадувањето или со деградацијата на животната средина и на природата и доведување на животната средина во претходна состојба; 
3) ќе определи мерки за превенција и за отстранување на загадувањето и враќање на животната средина во задоволителна состојба; 
4) ќе ја забрани изградбата или реконструкцијата на инсталација ако не се почитуваат утврдените норми и стандарди за заштита на животната средина, во траење од 90 дена во кој рок треба да се отстранат причините за настанатата состојба; 
5) ќе ја ограничи работата на објектите, постројките и инсталациите, поради штетните дејствија со кои се врши загадување или деградација на животната средина и на животот и здравјето на луѓето, без оглед на тоа дали се обезбедени услови за нивното работење и дали се обезбедени дозволи, одобренија и согласности, пропишани со закон, во траење од најмногу 90 дена, во кој рок треба да се отстранат причините за настанатата состојба; 
6) ќе ја забрани работата на објектите, постројките и инсталациите, поради штетните дејствија со кои се врши загадување или деградација на животната средина и на животот и здравјето на луѓето, без оглед на тоа дали се обезбедени услови за нивното работење и дали се обезбедени  дозволи, одобренија и согласности, пропишани со закон, во траење од најмногу 90 дена, во кој рок треба да се отстранат причините за настанатата состојба; 
7) ќе ја ограничи и/или забрани работата и/или употребата на технологија, технолошка линија на производи, полупроизводи, суровини, опрема, апарати и уреди кои имаат штетно дејство и кои не ги исполнуваат пропишаните услови, односно до донесувањето на правосилна одлука на надлежниот суд или прекршочниот орган; 
8) привремено ќе одземе опрема, производи, уреди и апарати кои претставуваат извори на загадување или деградација на животната средина, или не ги исполнуваат пропишаните услови, се до отстранување на недостатоците, односно до донесувањето на правосилна одлука на надлежниот суд или прекршочниот орган 
9) ќе ги задолжи правните и физички лица да изработат елаборат за влијанијата на проектот врз животната средина во рок од најмногу 90 дена од денот кога е констатирано дека немаат изработено елаборат, односно од денот кога го примиле решението; 
10) ќе го задолжи правното или физичкото лице кое не поднело барање за добивање интегрирана еколошка дозвола да го стори тоа во рок од најмногу 90 дена; 
11) ќе ја ограничи или забрани работата на правно или физичко лице кое не поднело барање за добивање интегрирана еколошка дозвола, а најмногу до 90 дена во кој рок треба да се отстранат причините за настанатата состојба, односно до донесувањето на правосилна одлука на надлежниот суд или прекршочниот орган; 
12) ќе го задолжи правното или физичкото лице кое не доставило известување за присуството на опасни супстанции, да го стори тоа во рок од најмногу 90 дена; 
13) ќе го задолжи правното и физичкото лице да подготви план за вонредни состојби да го стори тоа во рок од најмногу 90 дена; 
14) ќе го задолжи правното или физичкото лице да преземе мерки за исполнување на условите предвидени во интегрираните еколошки дозволи, дозволите за усогласување со оперативни планови, елаборатите за влијанијата на проектот врз животната средина, студиите за оцена на влијанието врз животната средина и плановите за заштита од хаварии; 
15) ќе ја ограничи или забрани работата на правно или физичко лице кое не ги исполнува условите предвидени во интегрираните еколошки дозволи, дозволите за усогласување со оперативни планови, елаборатите за влијанијата на проектот врз животна средина, студиите за оцена на влијанието врз животната средина, плановите за заштите од хаварии, со до исполнувањето на условите, а најмногу до 90 дена во кој рок треба да се отстранат причините за настанатата состојба; 
16) привремено ќе ги одземе производите, полупроизводите, суровините и хемикалиите кои не се означени за можноста за загадување или можното штетно влијание врз животната средина, како и не обезбедат податоци за нивните особини и ефекти; 
17) ќе го задолжи правното или физичкотo лице да ги достави и/или доставува информациите од мониторингот и други информации за животната средина во рок од најмногу 30 дена; 
18) ќе ги задолжи правните и физичките лица да спроведат мониторинг на загадувањето  во животната средина во период од најмногу 90 дена, во случај на појава на загадување во околината на објектот на правното и физичко лице во кој се спроведува активноста за која се претпоставува дека го предизвикува загадувањето; 
19) ќе ја ограничи или забрани работата на правно и физичко лице кое не го спроведува мониторингот на начин пропишан со закон, во траење од најмногу 30 дена, во кој рок треба да се отстранат причините за настанатата состојба; 
20) ќе ги задолжи правните и физичките лица да ги доставуваат потребните податоци од мониторингот и за Регистарот и Катастарот во рок од најмногу 30 дена од денот на констатирањето на недостатокот; 
21) ќе го ограничи или забрани спроведувањето на проект за кој не е добиено решение за оцена на студијата за влијанијата на проектот врз животната средина со кое се дава согласност за спроведување на проектот, без оглед дали надлежниот орган издал дозвола за спроведување на проектот, во траење од 90 дена во кој рок треба да се отстранат причините за настанатата состојба; 
22) ќе го задолжи правното или физичкото лице кое не поднело барање за добивање дозвола за усогласување со оперативен план да го стори тоа во рок од најмногу 90 дена; 
23) ќе ја ограничи или забрани работата на правно и физичко лице кое не поседува интегрирана еколошка дозвола и дозвола за усогласување со оперативен план во траење од 90 дена во кој рок треба да се отстранат причините за настанатата состојба; 
24) ќе ја ограничи или забрани работата на правно или физичко лице кое испушта емисии во животната средина поголеми од оние пропишани со закон или пропис донесен врз основа на закон и/или емисии утврдени со интегрираните еколошки дозволи, а најмногу до 90 дена во кој рок треба да се остранат причините за настанатата состојба и 
25) заради заштита на здравјето на луѓето, ќе ја ограничи или забрани работата на  правно или физичко лице кое испушта емисии во животната средина, или ќе ги ограничи нивните емисии, во случај кога во околината на правното или физичкото лице, се нарушени стандардите за квалитет на животната средина, во временски период се додека квалитетот на животната средина не биде доведен во рамките на утврдените стандарди за квалитет. 

(2) Ако при вршењето на инспекцискиот надзор, државниот инспектор утврди дека правните и физичките лица не се придржуваат кон законите и другите прописи, техничките прописи, стандарди и други општи акти, со записник ги констатира утврдените неправилности и во решението го определува рокот во кој истите треба да се отстранат.

(3) Мерките за отстранување на штетните последици што настанале со загадувањето или со деградација на животната средина и на природата, за доведување на животната средина во претходна или задоволителна состојба од ставот (1) точки 1, 2 и 3 на овој член, државниот инспектор може да ги определи во соработка со органот надлежен за вршење на стручните работи од областа на животната средина.

(4) Доколку субјектите од ставовите (1) и (2) на овој член не постапат согласно со решението на државниот инспектор за животна средина и не ги отстранат причините за настанатата состојба утврдени со решението, државниот инспектор за животна средина поднесува барање за поведување на прекршочна постапка пред надлежниот орган или суд, односно кривична постапка пред надлежен орган или суд, како и отпочнува постапка за одземање на добиените дозволи и овластувања.

(5) Ако при вршењето на  инспекцискиот надзор, државниот инспектор утврди дека правните и физичките лица не се придржуваат кон законите и другите прописи, техничките прописи, стандарди и други општи акти и покрај определувањето на рокот во кој неправилностите треба да се остранат, државниот инспектор има право да поднесе барање за поведување прекршочна, односно кривична постапка пред надлежен суд, односно орган.

(6) Во случаите од ставот (5) на овој член, државниот инспектор постапува според видот на прекршокот утврден во прекршочните одредби од овој закон.

(7) Ако при вршењето на инспекцискиот надзор, државниот инспектор утврди дека рокот утврден со решението од ставот (1) на овој член очигледно не е доволен правните и физичките лица да преземат мерки со кои ќе се придржуваат кон законите и другите прописи, техничките прописи, стандарди и други општи акти, државниот инспектор може да определи дополнителен рок кој е поголем за најмногу уште 120 дена од рокот определен во ставот (1) на овој член.

(8) Во случај кога ќе се утврди постоење на непосредна опасност по животот и здравјето на луѓето, државниот инспектор за животна средина издава усна наредба за итно и неодложно отстранување на утврдените недостатоци кои записнички ги констатира во соработка со Државниот санитарно-здравствен инспекторат, како и ги известува  и другите надлежни инспектори или други државни органи за утврдените неправилности и ќе побара нивна интервенција.

(9) Ако констатираните неправилности од ставот (7) на овој член, преставуваат опасност за животната средина, животот и здравјето на луѓето, државниот инспектор за животна средина веднаш издава усна наредба со која ја забранува работата на инсталацијата, објектот, постројката, уредот, како и употреба на средствата и опремата за вршење на дејноста.

(10) Во случаите од ставот (8) на овој член, државниот инспектор за животна средина донесува писмено решение во рок од 48 часа од издавањето на усната наредба.

(11) Трошоците за чување и складирање на одземената опрема, производи, уреди и апарати кои се извори на загадување или деградација на животната средина, паѓаат на товар на лицето од кои се одземени.

(12) За одземените предмети од ставот (1) точка 8 на овој член инспекторот за животна средина издава потврда за привремено одземање на предметите.

(13) Одземањето на предметите и постапувањето со истите се врши согласно со Законот за управување со конфискуван имот, имотна корист и одземени предмети во кривична и прекршочна постапка.

Член 201

Делокруг на надзор на овластениот инспектор
(1) Во вршењето на инспекциски надзор од својот делокруг, овластениот инспектор има право: 
1) да утврди дали е изработен елаборат за заштита на животната средина утврдени со Прописот од членот 24 ставови (4) и (5) на овој закон, како и дали истиот е доставен на одобрување до надлежниот орган, како и да изврши увид дали се исполнуваат условите пропишани во елаборатот (член 24); 
2) да нареди спроведување на мерките утврдени во елаборатот и да го утврди временскиот рок за спроведување на мерката (член 24); 
3) да утврди дали се врши мониторинг во согласност со  условите содржани во Б- интегрираната еколошка дозвола (член 36 став 4); 
4) да утврди дали на изготвувачот му се доставуваат потребните податоци за изготвување и одржување на Регистарот на загадувачки материи и супстанции и нивните карактеристики (член 41 став (3)); 
5) да утврди дали е поднесено барање и/или дали инсталацијата има Б-интегрирана еколошка дозвола (членови 122 став (1) и 124 став (1)); 
6) да изврши увид и контрола дали операциите во инсталацијата се спроведуваат согласно со условите утврдени во B-интегрираната еколошка дозвола (член 127); 
7) да утврди дали е добиена дозвола за усогласување со оперативен план за продолжување, односно отпочнување на работата на инсталацијата до исполнување на условите за добивање на Б-интегрирана еколошка дозвола и да изврши увид и контрола дали активностите во инсталацијата се спроведуваат согласно со условите утврдени во дозволата и оперативниот план (член 134); 
8) да утврди дали е доставено барањето за добивање дозвола за усогласување со оперативен план во пропишаниот рок, кога се работи за инсталација за која се издава Б-интегрирана еколошка дозвола (член 135 став (5)); 
9) да утврди дали емисиите на супстанциите определни во дозволата за усогласување се испуштаат согласно со определените гранични вредности (членови 134, 137, 138 и 139); 
10) да изврши увид и контрола во начинот на спроведување на одделните фази од оперативните планови и утврди дали се спроведуваат во утврдените рокови за реализација на дозволите за усогласување, за инсталациите со Б- интегрирана еколошка дозвола (членови 134, 137, 138 и 139); 
11) да утврди дали емисиите на супстанциите определни во дозволата за усогласување се испуштаат согласно со определените гранични вредности (членови 134, 137, 138 и 139); 
12) да утврди дали е поднесено известување за реализацијата на оперативните планови и исполнувањето на обврските од оперативниот план заради добивање на интегрирана еколошка дозвола и дали е тоа сторено во определениот рок (членови 138 и 139); 
13) да утврди дали е доставено известувањето до надлежниот орган во определениот рок (член 147 став (4)); 
14) да утврди дали се изработени и/или доставени внатрешни планови за вонредни состојби до општината и до градот Скопје (член 154) и 
15) да утврдува и други состојби заради обезбедување на спроведување на овој и друг закон. 

(2) На барање на овластениот инспектор, овластено службено лице на органот на државната управа надлежен за внатрешни работи е должно да учествува во извршувањето на работите од ставот (1) на овој член.
Член 208

Постапка за вршење на инспекциски надзор

(1) Инспекцискиот надзор над правните и физичките лица коишто вршат активност која има или е веројатно дека има влијание врз животната средина се врши како редовен, вонреден и контролен инспекциски надзор, како и се врши по добиена пријава и/или сознание од страна на други државни органи, организации, институции, правни и физички лица, како и од средствата за јавно информирање.

(2) Директорот на Државниот инспекторат за животна средина, односно градоначалникот на општината, градоначалникот на градот Скопје и градоначалникот на општината во градот Скопје, се должни секоја година да донесуваат програма за вршење на инспекциски надзор од ставот (1) на овој член, најдоцна до 31 декември во тековната година за наредната година.

(3) Програмата од ставот (2) на овој член градоначалникот на општината, градоначалникот на градот Скопје и градоначалникот на општината во градот Скопје, го доставуваат до органот на државната управа надлежен за работите од областа на животната средина.

(4) Министерот кој раководи со органот на државната управа надлежен за работите од областа на животната средина, ја пропишува содржината, формата и начинот на донесување на програмата за вршење на инспекциски надзор.

(5) Во вршењето на инспекциски надзор, државниот и овластениот инспектор во рамките на својата надлежност, утврдена со овој и другите закони е самостоен и независен во вршењето на инспекцискиот надзор и во преземањето на управни и други мерки утврдени со закон.

(6) Државниот инспектор е овластен да врши инспекциски надзор над правни и физички лица, во секое време и на лице место, без претходна најава во деловните простории, инсталациите, објектите, како и на средствата и опремата за вршење на активноста за која е потребно А-интегрирана еколошка дозвола и за кои е потребна Б-интегрирана еколошка дозвола согласно со членот 95 од овој закон, како и врз правните и физички лица кои вршат активности и дејности во согласност со прописот од членот 24 став (4) на овој закон.

(7) Овластениот инспектор за животна средина на општината и овластениот инспектор за животна средина на градот Скопје е овластен да врши инспекциски надзор, над правни и физички лица, во секое време и на лице место, без претходна најава во деловните простории, инсталациите, објектите, како и на средствата и опремата за вршење на дејноста и активноста за кои е потребно Б-интегрирана еколошка дозвола.

(8) Овластениот инспектор за животна средина на општината и овластениот инспектор за животна средина на општините во градот Скопје е овластен да врши инспекциски надзор над правни и физички лица, во секое време и на лице место, без претходна најава во деловните простории, инсталациите, објектите, како и на средствата и опремата за вршење на дејноста и активноста за кои не е потребна интегрирана еколошка дозвола.

(9) За определени работи за кои согласно со одредбите од овој или друг закон се утврдени како надлежност на органот на државната управа надлежен за вршење на работите од областа на животната средина, државниот инспектор може да врши надзор и над инсталациите со Б-интегрирани еколошки дозволи, како и над објектите кои вршат други активности и дејности.

(10) Државниот инспектор е овластен да врши инспекциски надзор во секое време и на лице место, без претходна најава во деловните простории, инсталациите, објектите, како и на средствата и опремата за вршење на дејноста и активноста за кои е потребно Б- интегрирана еколошка дозвола и за други активности за кои не е потребна интегрирана еколошка дозвола, доколку добие сознание или е известен дека овластениот инспектор за животна средина не постапил по основ на добиена пријава и/или сознание од страна на други државни органи, организаци, институции, правни и физички лица, како и од средствата за јавно информирање.

(11) Доколку овластениот инспектор за животна средина при вршењето на инспекцискиот надзор утврди дека има неправилности во поголем обем или во инсталациите со А-интегрирана еколошка дозвола, или кај друго правно и физичко лице, должен е без одлагање да го информира Државниот инспекторат за животна средина.

(12) По жалба против одлуките на државниот инспектор одлучува Комисија за решавање во втор степен по жалби на решенија издадени од Државниот инспекторат за животна средина составена од три члена именувани од министерот кој раководи со органот на државната управа надлежен за работите од областа на животната средина.

(13) За претседател на Комисијата од ставот (12) на овој член задолжително се именува раководен државен службеник вработен во органот на државната управа надлежен за работите од областа на животната средина, кој не бил вклучен во вршењето на инспекцискиот надзор.

(14) За членови на Комисијата од ставот (12) на овој член се именуваат од редот на вработените во органот на државната управа надлежен за работите од областа на животната средина од кој еден е дипломиран правник.

(15) По жалба против одлуките на овластениот инспектор одлучува посебна комисија составена од три члена именувани од градоначалникот на општините, општините во градот Скопје и градот Скопје.

(16) За претседател на Комисијата од ставот (15) на овој член задолжително се именува раководен државен службеник вработен во инспекциските служби на општината, општините во градот Скопје и градот Скопје кој не бил вклучен во вршењето на инспекцискиот надзор.

(17) За членови на Комисијата од ставот (15) на овој член се именуваат од редот на вработените во општината од кој еден е дипломиран правник.

(18) Жалбата од ставот (12) на овој член не го одлага извршувањето на решението, ако со одлагањето би настанала опасност за загрозување на животната средина и животот и здравјето на луѓето.

Член 212-б

Работа на Прекршочната комисија

(1) Министерот кој раководи со органот на државната управа надлежен за вршење на работите од областа на животната средина може да формира повеќе прекршочни комисии кои ќе бидат надлежни за водење на прекршочната постапка за прекршоци за одделни области и/или за одделни подрачја од Република Македонија.

(2) Член на Прекршочната комисија може да се разреши: 
1) со истекот на времето за кое е именуван за член; 
2) по негово барање; 
3) со исполнување на условите за старосна пензија согласно со законот; 
4) укината 7 
5) ако му се утврди трајна неспособност; 
6) ако се утврди прекршување на прописите за водење на прекршочната постапка со правосилна одлука; 
7) ако не ги исполнува обврските кои произлегуваат од работењето во Прекршочната комисија и 
8) ако не пријавил постоење на конфликт на интереси за случај за кој решава Прекршочната комисија. 

(3) Предлог за разрешување на член на комисија за случаите од ставот (2) точки од 3 до 8 на овој член поднесува претседателот на Прекршочната комисија до министерот кој раководи со органот на државната управа надлежен за вршење на работите од областа на животната средина.

(4) Прекршочната комисија има право да изведува докази и собира податоци кои се неопходни за утврдување на прекршокот, како и да врши други работи и презема дејствија утврдени со овој закон, Законот за прекршоците и/или со друг закон.

(5) Членовите на Прекршочната комисија се самостојни и независни во работата на Прекршочната комисија и одлучуваат врз основа на своето стручно знаење и самостојно убедување.

(6) Прекршочната комисија работи во совет, а одлучува со мнозинство гласови од вкупниот број на членови.

(7) Прекршочната комисија води единствена евиденција на прекршоците, изречените санкции и донесените одлуки на начин пропишан од министерот кој раководи со органот на државната управа надлежен за вршење на работите од областа на животната средина во согласност со министерот кој раководи со органот надлежен за вршење на работите од областа на правдата.

(8) Со актот од ставот (7) на овој член се пропишува и начинот на пристап до информациите кои се содржани во евиденцијата.

(9) Членовите на Прекршочната комисија имаат право на награда за својата работа во Прекршочната комисија што ја определува министерот кој раководи со органот на државната управа надлежен за вршење на работата од областа на животната средина која треба да биде разумна и соодветна на значењето, обемот на работа на членовите и сложеноста на прекршоците.

Член 212-е

Прекршоци од II категорија

(1) Глоба во износ од 6.000 евра во денарска противвредност ќе се изрече на правното лице за прекршок доколку: 
1) гради или реконструира инсталации, без добивање на дозвола и без притоа да се исполнат утврдените норми и стандарди од системот за заштита на животната средина (член 20); 
2) произведува и увезува превозни средства кои не ги исполнуваат условите пропишани за емисиите кај мобилните извори на загадување и за бучава (член 20); 
3) произведува, пушта во промет и употребува одделни производи, супстанции и врши одделни активности и услуги и покрај забраната од членот 21 на овој закон; 
4) не известува за увезените и/или извезените супстанции што ја осиромашуваат озонската обвивка и/или производи кои содржат супстанции што ја осиромашуваат озонската обвивка и/или со супстанциите и/или производите кои ја осиромашуваат озонската обвивка не постапува согласно со членот 22-а од овој закон, 
5) користи домашна или увезена технологија, или технолошка линија, производ, полупроизвод и суровина којашто не ги исполнува пропишаните норми за заштита на животната средина (член 23); 
6) увезува технологии или технолошки линии, производи, полупроизводи и суровини коишто се забранети во земјата производител или во земјата извозник, од причини за заштита на животната средина (член 23 став (2)); 
7) не се чуваат податоците за користењето на природните богатства, суровини и енергијата, за емисиите на загадувачки материи и супстанции, видовите, карактеристиките и количеството отпад и другите податоци предвидени со овој или со друг закон (член 28 став (2)); 
8) не се почитуваат условите утврдени од доброволниот договор (член 30); 
9) не се врши мониторинг, во согласност со интегрираната еколошка дозвола (член 36ставови (4) и (5)); 
10) податоците добиени од мониторингот не се доставуваат или не ги доставуваат на начин и под услови што ги пропишува органот на државната управа надлежен за работите од областа на животната средина (член 37 став (2)); 
11) правните и физички лица не доставуваат податоци и информации за животната средина согласно со членот 46 од овој закон; 
12) не го известил органот на државната управа надлежен за работите од областа на животната средина за намерата за изведување проект (член 80); 
13) не е изготвена студија за оцена на влијанието на проектот врз животната средина и истата не е доставена до органот на државната управа надлежен за работите од областа на животната средина (член 83); 
14) не е донесено решение со кое се дава согласност за спроведувањето на проектот (член 87 став (1)), односно не е донесено решение согласно со членот 81 став (4) од овој закон; 
15) не е добиена А или Б-интегрирана еколошка дозвола (членови 95 и 123); 
16) утврди дека за време на важноста на А-интегрираната еколошка дозвола и пет години по истекот на важноста не се чуваат сите документи и податоци во врска со барањето, издавањето и мониторингот предвиден со обврзувачките услови во интегрираната еколошка дозвола и дали се направени достапни, по барање на органот на државната управа надлежен за работите од областа на животната средина или на инспекторатот за животна средина (член 110); 
17) спроведувањето на одделните фази од оперативните планови не се спроведуваат во утврдените рокови за реализација (членови 134, 137, 138 и 139); 
18) не постапиле согласно со издадените решенија од државниот или овластениот инспектор; 
19) започне со активности за реализација на проектот без добиено решение за спроведување на проектот; 
20) не го пресмета и/или неточно го пресмета надоместокот и/или надоместокот не го уплати во пропишаните рокови согласно со Главата XVIII од овој закон и 
21) не поднесе извештај за реализација на средствата определени со договорот за доделување на средства (член 178). 
22) не го пресметува и уплатува надоместокот и/или не доставува извештај за уплатениот и пресметаниот надоместок согласно со членовите 180 и 180-а од овој закон. 

(2) Глоба во износ од 800 евра во денарска противвредност ќе се изрече на одговорното лице во правното лице за дејствија од ставот (1) на овој член.

(3) Глоба во износ од 700 евра во денарска противвредност ќе се изрече на службеното лице во правното лице за дејствија од ставот (1) на овој член.

(4) Глоба во износ од 500 евра во денарска противвредност ќе се изрече на физичкото лице за дејствијата од ставот (1) на овој член.

(5) Глоба во износ од 600 евра во денарска противвредност ќе се изрече на службеното лице во правното лице кое е одговорно за спроведување на дејствијата утврдени во овој закон доколку: 
1) не ги чува податоците за користењето на природните богатства, суровини и енергијата, за емисиите на загадувачки материи и супстанции, видовите, карактеристиките и количеството отпад и другите податоци предвидени со овој или со друг закон (член 28 став (2)); 
2) податоците добиени од мониторингот не ги доставува на начин и под услови што ги пропишува органот на државната управа надлежен за работите од областа на животната средина (член 37 став (2)); 
3) лицето овластено за посредување со информации од областа на животната средина не постапува согласно со одредбите од овој закон; 
4) службеното лице не води евиденција согласно со одредбите на овој закон; 
5) службеното лице податоците не ги чува како службена тајна ако тоа е определено со овој закон; 
6) дава лажна изјава и неточни податоци при инспекцискиот надзор; 
7) не ги обезбедат сите потребни информации неопходни за спроведување на надзорот на барање на државниот и овластениот инспекторат за животна средина; 
8) не им овозможува право на увид на државните и овластените инспектори за животна средина; 
9) не се исполнуваат обврските за известување од членот 111 на овој закон; 
10)  не е извршена генерална еколошка ревизија, како и не е приложен извештај од извршена еколошка ревизија (член 130); 
11)  еколошката ревизија е изработена од лице кое не е регистрирано и не поседува соодветен сертификат (член 131); 
12)  активностите во инсталацијата не се спроведуваат согласно со условите утврдени во дозволата и оперативниот план (член 134); 
13)  информациите за мерките за безбедност не се достапни на начин утврден во членот 150 од овој закон; 
14) одговорното лице не определи лице кое ќе биде присутно за време на надзорот; 
15)  не ги обезбедат сите потребни информации неопходни за спроведување на надзорот и 
16) не им овозможува право на увид на државните и овластените инспектори за животна средина. 

(6) Глоба во износ од 600 евра во денарска противвредност ќе се изрече на службеното лице во органите кое е одговорно за спроведување на овој закон, како и на лицето кое е овластено за спроведување на дејствијата утврдени во овој закон доколку: 
1) службеното лице во органот на државната управа надлежен за вршење на работите од областа на животната средина, вклучувајќи ги и органите во состав, како и службените лица во органите на општината, на градот Скопје и општините во градот Скопје не ги презело навремено и ефикасно сите неопходни мерки и постапки за спроведување на овој закон; 
2) службеното лице во органот на државната управа надлежен за работите од областа на животната средина, вклучувајќи ги и органите во состав, општината, градот Скопје и општините во градот Скопје, не го извести министерот кој раководи со органот на државната управа надлежен за работите од областа на животната средина дека не е постигната согласност за содржината и рокот на реализација на оперативниот план; 
3) лицето овластено за посредување со информации од областа на животната средина не постапува согласно со одредбите од овој закон; 
4) службеното лице не води евиденција согласно со одредбите од овој закон; 
5) службеното лице податоците не ги чува како службена тајна, ако тоа е определено со овој закон 
6) не ги обезбедило сите потребни информации неопходни за спроведување на надзорот на барање на државниот и овластениот инспекторат за животна средина; 
7) не им овозможува право на увид на државните и овластените инспектори за животна средина; 
8) експертот во подготовката на планските документи даде неточни податоци (членови 67 и 68); 
9) експертот за оцена на влијанието врз животната средина во подготовката на документите за оцена на влијанието врз животната средина даде неточни податоци; 
10) ја потпише како одговорно лице студијата за оцена на влијанието врз животната средина без да е вклучено на листата за експерти за оцена на влијанието врз животната средина (член 83 став (2)); 
11) изработило еколошка ревизија, а не е регистрирано и не поседува соодветен сертификат (член 131); 
12) не поднесе барање за поведување на прекршочна постапка кога се исполнети условите за тоа или кога е утврдено дека не е платена глоабата од членот 212-ѓ став (11) на овој закон и 
13) издаде потврда или извештај за извршена општокорисна работа без истата да биде извршена од страна на лицето упатено на извршување општокорисна работа. 

(7) Барање за поведување на прекршочна постапка за прекршоците од ставот (6) на овој член може да поднесе раководителот на органите надлежни за спроведување на овој закон, непосредниот раководител на службеното лице, како и државниот службеник кој учествува во спроведувањето на постапките од главите XI, XII и XIV на овој закон.

(8) Надлежен орган за изрекување на прекршоците од ставовите (1) до (6) на овој член е Прекршочната комисија.

(9) Доколку поради прекршокот од ставот (1) и/или став (5) на овој член настане поголема штета врз животот и здравјето на луѓето, се изрекува санкција сразмерна на причинетата штета, но најмногу до петкратен износ од износот утврден во ставовите (1) и (5) од овој член.

(10) Кога прекршокот од ставот (1) на овој член е сторен исклучиво сторителот за себе или за друго лице да прибави имотна корист или прекршокот е сторен од организирана група на лица составена од најмалку три лица, Прекршочната комисија може да изрече глоба во висина од 22.000 евра во денарска противвредност.

(11) За прекршокот од ставот (1) на овој член на правното лице од ставот (1 ) точки 17, 18 и 22 на овој член му се изрекува дополнителна санкција забрана на вршење на дејност на правното лице во траење од најмногу 30 дена.

(12) Доколку постои опасност правното лице од ставот (1) точки 1, 2 и 3 на овој член да изврши повторен прекршок опасен по животот или здравјето на луѓето, може да му се изрече санкција привремена забрана на вршење одделна дејност во траење од најмногу 30 дена.

